
Жаңа стандарт әзірленді
ОБЛЫС ОРТАЛЫҒЫН- ДАҒЫ “ӨРЛЕУ” БІЛІКТІЛІКТІ АРТТЫРУ ҰЛТТЫҚ ОРТАЛЫҒЫ ФИЛИАЛЫНДА ОҚУ- АҒАРТУ МИНИСТРЛІГІ ҰСЫНҒАН “ПЕДАГОГ” КӘСІПТІК СТАНДАРТЫ ЖОБАСЫ ТАЛҚЫЛАНДЫ. ПІКІРТАЛАСҚА ҚАЛАЛЫҚ, АУДАНДЫҚ БІЛІМ БӨЛІМДЕРІНІҢ ӘДІСКЕРЛЕРІ, ТӘРБИЕШІЛЕР, ЖОҒАРЫ ОҚУ ОРЫНДАРЫНЫҢ, ӘДІСТЕМЕЛІК ЖҰМЫС ОРТАЛЫҒЫНЫҢ ӨКІЛДЕРІ ҚАТЫСТЫ.
Алғашында “Педагог” ұлттық кәсіби стандартын “Атамекен” ҰКП әзірлеген болатын. Бұл кәсіби стандартта бес еңбек функциясы көрсетіліп, педагог мамандығының құндылықтары айқындалған еді. Алайда бұл құжат педагогқа деген қоғамдық сенім мен құрметті толық нығайтуға, білім алушылар мен тәрбиеленушілердің әл-ауқатын арттыруға, білім беру ұйымдарында оқыту мен дамытуды жақсартуға ықпал ете алмады. Осы олқылықтың орнын толтыру үшін жаңа “Педагог” кәсіби стандарты дайындалды. Жаңа кәсіби стандартта білім беру бағдарламаларының негіздерін, педагогтың біліктілігін арттыру және үздіксіз кәсіби даярлық мүмкіндіктерін, басқа қызмет салаларындағы мамандарды қайта даярлау сынды бірқатар ма- ңызды басымдықтар айқындалған.
“Өрлеу” біліктілікті арттыру ұлттық орталығы филиалының аға оқытушысы Гүлзәт Әлжанованың айтуынша, енді олар барлық білім беру ұйымдарының басшыларына, әдістемелік орталықтар және барлық педагогикалық қауымға ақпараттық-түсіндіру жұмыстарын жүргізеді. Сонымен қатар филиалдың білім беру бағдарламалары жаңа кәсіптік стандарт аясында әзірленіп, жаңартылады. Педагогтарды сертификаттау және аттестаттау рәсімдері, үздіксіз кәсіби да- мудың мазмұны, педагог кадрларды қызмет бойынша ілгерілету стратегиясы құрылатын болады.

